
ᬡ᭄ᬦᬵᬫᬜᬧᬵ᭞ᬓᬦ᭄ᬢᭂᬦ᭄ᬓᬾᬲᬸᬗ᭄ᬓᬦᬂᬩ᭄ᬮᬶ᭞ᬳᬶᬗ᭄ᬕᬶᬄᬢᬶᬢ᭄ᬬᬂᬲᬓᬶᬢ᭄ᬗᭀᬯᭀᬦ᭄᭞ᬦᬯᬂᬢ᭄ᬭᬗ᭄ᬕᬡ᭄ᬦᬵᬬᬾᬦ᭄ᬓᭂᬜᬸᬂ᭞ᬓᬸᬤ᭄ᬬᬂᬤᬬᬦᬾᬧᬩᭂᬮᬳᬦ᭄᭞ᬲᬓᬶᬢ᭄ᬧᬶᬗᬶᬢ᭄᭞ᬳᬯᭀᬭᬶᬦ᭄ᬢ᭄ᬯᬄᬯᬯ᭄ᬯᬤᭀᬦᬦ᭄᭟ᬯᬾᬦ᭄ᬢᭂᬦ᭄ᬩ᭄ᬮᬶᬲᬫ᭄ᬧᬸᬦᬶᬓᬵ

᭞ᬳᬶᬗ᭄ᬕᬶᬄᬬᬓ᭄ᬢᬶᬤᬵᬲᬂᬧᬸᬢ᭄ᬭᬶ᭞ᬫᬃᬕ᭄ᬕᬦᬶᬦ᭄ᬢᬶᬢ᭄ᬬᬂᬫᬗᭀᬯᭀᬦ᭄᭞ᬢᬦᬯᬂᬳᬦ᭄ᬢᬸᬓᬶᬭᬵᬢᬸ᭞ᬢᬸᬢᬸᬕᬂᬲᬸᬓᬦᬾᬫᬶᬭᬄ᭞ᬤ᭄ᬬᬄᬳᬭᬶ᭞ᬳᬶᬤᬾᬯᬵᬗᬸᬲᬤᬵᬢᬶᬢ᭄ᬬᬂ᭟ᬬᬦᬶᬘᬵᬳᬶᬭᬢᬸᬜᭂᬫ᭄ᬩᬃ᭞ᬲᬲᬢᬶᬩᬾᬦ᭄ᬩᬜᬸᬫᬶᬮᬶᬃ᭞ᬭᬤᬾᬦ᭄ᬕ

ᬮᬸᬄᬲᬯᬸᬃᬳᬮᭀᬦ᭄᭞ᬲᬦ᭄ᬤᬶᬓᬦ᭄ᬳᬶᬩ᭄ᬮᬶᬩᬕᬸᬲ᭄᭞ᬦᬗᬶᬂᬯᬶᬱᬵᬮᬱᬵᬤᬰᬵ᭞ᬧ᭄ᬭᬲᬦ᭄ᬢᬭᬶ᭞ᬳᬶᬲ᭄ᬢ᭄ᬭᬶᬫᬧᬵᬮᬫᬃᬭᬝᬵ᭟ᬫᬓᬵᬢᬸᬳᬸᬓ᭄ᬱᬸᬘᬶᬫᬸᬓᬵ᭞ᬯᬶᬚᬾᬦ᭄ᬤ᭄ᬭᬫᬾᬯᭂᬄᬭᬶᬂᬦᬩᬶ᭞ᬲᬶᬂᬢᬕᭀᬦ᭄ᬤᬦᬾᬭᬶᬂᬧᬦᭀᬦ᭄᭞ᬮᬡ᭄ᬥᭂᬧ᭄ᬕᭂᬦᬳᬾᬭᬶᬂ

ᬗᬶᬭᬸᬂ᭞ᬓ᭄ᬭᬶᬲ᭄ᬫᬜ᭄ᬚᬶᬗᬶᬂᬯᭀᬭᬗ᭄ᬓᬵ᭞ᬘᬶᬧ᭄ᬢᬵᬳᭀᬮᬦ᭄ᬢᬶ᭞ᬤᬸᬯᬸᬂᬫᬜ᭄ᬚᬶᬗᬶᬂᬯᭀᬭᬗ᭄ᬓᬵ᭟ᬲᬸᬓ᭄ᬮᬵᬧᬓ᭄ᬱᬦᬾᬧᬶᬂᬲᬧ᭄ᬢᬵ᭞ᬓᬮᬯᬦ᭄ᬧᬸᬢ᭄ᬭᬶᬬᭀᬤᬰᬶᬄ᭞ᬢᬦ᭄ᬫᬶᬮᬸᬭᬶᬂᬢᬺᬱ᭄ᬡᬵᬧᬓ᭄ᬱᬵ᭞ᬧᬸᬦᬶᬓᬵᬬᬾᬦ᭄ᬩᭂᬮᬶᬗᬶᬢᬸᬂ᭞ᬯᬶᬭᬱᬦ᭄ᬢᭀ

ᬬᬵ᭟ᬩ᭄ᬮᬶᬢᬗ᭄ᬲᬄᬗ᭄ᬯᬶᬤᬶᬢᬶᬢ᭄ᬬᬂ᭞ᬩ᭄ᬬᬦᬢᬶᬢ᭄ᬬᬂᬫᬫᬲᬶᬮᬶᬦ᭄᭞ᬫᬗ᭄ᬓᬶᬦ᭄ᬢᬶᬢ᭄ᬬᬂᬗ᭄ᬯᬶᬤᬶᬳᭂᬦ᭄ᬢᭀ᭞ᬗᬸᬤᬵᬩ᭄ᬮᬶᬓᬭᬶᬲᬸ᭠ᬗ᭄ᬲᬸᬢ᭄᭞ᬗᬦ᭄ᬤᬶᬓᬬᬂᬢ᭄ᬓᬾᬦ᭄ᬢᬶᬢ᭄ᬬᬂ᭞ᬫᬶᬭᬶᬩ᭄ᬚᬦᬶ᭞ᬢᬶᬢ᭄ᬬᬂᬩᬾᬦ᭄ᬮᬬᬄᬫᬜᬫᬵ᭟ᬩ᭄ᬮᬶᬩ᭄ᬬᬦᬵᬓ᭄ᬦᬵᬘᭀᬗ᭄ᬕᬄ᭞ᬓᬸᬤ᭄ᬬᬂᬤ᭄ᬮᬶᬗᬾ

ᬤᬶᬩᬮᬶ᭞ᬢᬶᬢ᭄ᬬᬂᬫᬦᬸᬦᬲ᭄ᬳᬓᬾᬦ᭄ᬢᭀ᭞ᬩ᭄ᬮᬶᬳᬸᬮᬢ᭄ᬜᬭᬸᬜᬭᬸ᭞ᬓᬸᬤ᭄ᬬᬂᬩᬲ᭄ᬢᬦᬶᬲᬧᬮᬵ᭞ᬦᭂᬫᬶᬦ᭄ᬩᭂᬮᬶ᭞ᬫᬸᬜᬶᬦ᭄ᬳᬦᬓ᭄ᬮᬸᬄᬦᭂᬫ᭄ᬩᬭᬵ᭟ᬩᬕᬸᬲᬸᬫ᭄ᬩᬭᬵᬫᬫᬶᬦ᭄ᬤᬄ᭞ᬳᬫ᭄ᬧᬸᬭᬢᬶᬢ᭄ᬬᬂᬤ᭄ᬬᬄᬳᬭᬶ᭞ᬯᬶᬭᬱᬵᬦ᭄ᬱᬢ᭄ᬭᬧᬸᬦᬶᬓᬵ᭞ᬢᬶᬢ᭄ᬬᬂ

